
HIGHLIGHTS

Program Kerjaya Pertanian dalam Industri Sagu

Penulis: Muhamad Nasarudin Sulaiman

Poster program

MUKAH, 3 Mei 2024 - D'Planters’ Guild, yang
merupakan persatuan pelajar di bawah Pusat
Pengajian Sains, Perladangan dan Agroteknologi
UiTM Kampus Mukah telah menganjurkan
“Program Kerjaya Pertanian dalam Industri Sagu”
yang bertempat di Dewan Sri Balau, UiTM
Cawangan Sarawak, Kampus Mukah. Program
yang berlangsung selama separuh hari itu telah
berjalan dengan jayanya dan mendapat
sambutan yang menggalakkan yang mana
terdapat seramai 200 orang peserta menyertai
dan terdiri daripada barisan pelajar dan staf
daripada Pusat Pengajian Sains, Perladangan dan
Agroteknologi dan Fakulti Pengurusan dan
Perniagaan, UiTM Kampus Mukah. Turut serta
dalam memeriahkan program ini adalah pelajar
dan staf jemputan daripada institusi Centre for
Technology Excellence Sarawak (CENTEXS) Mukah.

Antara tujuan program ini dianjurkan adalah
untuk memberi pendedahan tentang industri sagu
kepada para belia terutamanya pelajar-pelajar
Pusat Pengajian  Sains, Perladangan dan
Agroteknologi, UiTM Kampus Mukah. Industri sagu
dilihat sebagai sektor tempatan yang agak kritikal
terutamanya dari perspektif pekerja baharu yang
akan menjadi pelapis kepada industri sagu ini.
Oleh sebab itu, satu penyelidikan bagi mengkaiji
penglibatan belia dalam sektor industri sagu telah
digunakan untuk laporan penilaian penglibatan
industri.  Elemen  penyelidikan ini  adalah
melibatkan taklimat kerjoya dan pendedahan
kepada belia dalam industri sagu. Belia
merupakan antara golongan sasaran  yang

terlibat dalam penyelidikan ini termasuklah
mereka yang sedang mengikuti  kursus
berteraskan perladangan dan pertanian di
Sarawak.

Menurut Encik Muhamad Nasarudin Sulaiman selaku
penasihat utama program ini, para pelajar UiTM
Kampus Mukah dan CENTEXS Mukah mendapat
manfaat kerana mereka menghadiri taklimat dan
mendapatkan pendedahan yang jelas mengenai
industri sagu. Tambahan pula, program ini juga
memberi pendedahan berkaitan peranan belia
dalam memperkasakan industri sagu di Sarawak
untuk masa kini dan yang akan datang.

Selain itu , Cik Nur Ain Abu Bakar yang merupakan
penasihat bersama bagi program ini menyatakan
bahawa program ini juga telah disulami dengan
analisis tentang demografi belia yang berpotensi
terlibat dalam industri sagu agar rekod profiling belia
dapat disediaokan bagi mengenal pasti prospek
penglibatan belia dalam industri sagu di Sarawak.

Perasmian program ini telah disempurnakan oleh
Ybrs. Dr Yusman Yacob selaku Ketua Penyelidik bagi
Geran  Penyelidikan  Assessment On  Youth
Participation In Sago Industry In Sarawak. Program ini
juga diserikan lagi dengan kehadiran tetamu
jemputan khas daripada industri sagu iaitu Encik
Peter Stanley Howell daripada CRAUN Research,

Sesi penyampaian cenderamata kepada tetamu jemputan Mukah. Sesi kuiz dan cabutan bertuah turut
Encik Peter Stanley Howell daripada CRAUN Research, Mukah  dijalankan bagi meraikan semua peserta yang hadir
dalam program tersebut.

Secara kesimpulannya, program ini telah memberi pendedahan yang luas dan pengalaman yang amat
bernilai tentang perindustrian sagu kepada semua peserta yang hadir, sekali gus mampu menarik minat
belia dalam penglibatan industri sagu di Sarawak.

